
PARLAMENT EWROPEW 2009 - 2014

Kumitat għall-Petizzjonijiet

24.6.2010

AVVIŻ LILL-MEMBRI

Suġġett: Petizzjoni 0090/2010, ippreżentata minn Dieter Schlemann, ta’ nazzjonalità 
Ġermaniża, f’isem il-‘LTB Schlemann GmbH’, dwar protesta kontra l-proposta 
tal-Aġenzija Ewropea dwar is-Sigurtà fl-Avjazzjoni (EASA) għad-Direttiva tal-
Adegwatezza għall-Ajru PAD 10-010

1. Sommarju tal-petizzjoni

Il-petizzjonant jipprotesta kontra l-proposta tal-EASA għal Direttiva tal-Adegwatezza għall-
Ajru PAD 10-010, li tirrikjedi li jiġu sostitwiti inġenji tal-ajru provduti minn ċerti kumpaniji 
Ġermaniżi, inkluża l-kumpanija LTB Schlemann. Ir-raġuni mogħtija mill-EASA hija li l-
kumpaniji inkwistjoni ma jissodisfawx ir-rekwiżit li jkollhom dejta tal-manutenzjoni 
approvata. Il-petizzjonant iqis li l-PAD 10-010 hija inkompatibbli mad-dispożizzjonijiet tar-
Regolament tal-Kummissjoni (KE) Nru 2042/2003 dwar il-kapaċità kontinwata li jintużaw fl-
ajru ta’ inġenji tal-ajru u prodotti, partijiet u tagħmir ajrunawtiku, u dwar l-approvazzjoni ta’ 
organizzazzjonijiet u persunal involut f’dan ix-xogħol, minħabba li r-Regolament isostni li l-
eżami bir-reqqa u l-manutenzjoni għandhom isiru skont il-leġiżlazzjoni nazzjonali. Il-
petizzjonant jirreferi wkoll għar-riżoluzzjoni tal-Parlament Ewropew tat-3 ta’ Frar 2009 dwar 
Aġenda għal Ġejjieni Sostenibbli għall-Avjazzjoni Ġenerali u Kummerċjali 
(P6_TA(2009)0036), u għalhekk jistieden lill-Parlament Ewropew biex jiżgura li l-EASA 
tirtira d-direttiva tal-adegwatezza għall-ajru PAD 10-010, u li jittieħdu inkunsiderazzjoni r-
rakkomandazzjonijiet fir-riżoluzzjoni tal-Parlament li ssemmiet hawn fuq.

2. Ammissibilità

Iddikjarata ammissibbli fid-data 30 April 2010. Il-Kummissjoni ġiet mistiedna biex tagħti 
informazzjoni (Artikolu 202(6) tar-Regoli ta' Proċedura).

3. Risposta tal-Kummissjoni, li waslet nhar l-24 ta’ Ġunju 2010.

Il-Leġiżlatur għażel li jagħti kompetenza esklussiva lill-EASA għall-ħruġ tad-Direttivi dwar l-
Adegwatezza għall-Ajru, skont l-Artikolu 20 Punt (1)(j) tar-Regolament 216/2008 (KE).  
Għaldaqstant, il-Kummissjoni għaddiet il-petizzjoni lill-EASA.

Fir-risposta tagħha tal-21 ta’ Mejju 2010 (ara l-mehmuż), l-EASA qalet li fit-12 ta’ April 
2010 hi kienet iddeċidiet li tirtira d- Direttivi dwar l-Adegwatezza għall-Ajru PAD 10-010 
proposta.

Annexes : 3

